


ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
------ 2021 թվականի  N ------Ն
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀՀ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Համաձայն «Հայաստանի Հանրապետության 2021 թվականի պետական բյուջեի մասին» օրենքի 9-րդ հոդվածի 6-րդ մասի և ղեկավարվելով «Նորմատիվ իրավական ակտերի մասին» օրենքի 33-րդ հոդվածով` Հայաստանի Հանրապետության կառավարությունը որոշում է.
1. «Հայաստանի Հանրապետության 2021 թվականի պետական բյուջեի մասին» օրենքում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 2, 3, 4, 5, 9 և 9.1 հավելվածներում կատարել փոփոխություններ և լրացումներ՝ համաձայն NN 1, 2, 3, 4, 5, 6  հավելվածների:
2. Սահմանել, որ սույն որոշմամբ նախատեսված գումարներն ուղղվելու են Հայաստանի Հանրապետության ֆինանսների նախարարության «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպության 
2016թ-ի շահութահարկի, ինչպես նաև 2015 և 2016թթ. ավելացված արժեքի հարկի գծով հարկային պարտավորությունների, ինչպես նաև հարկային պարտավորություների մարման արդյունքում գոյացած հարկային տույժերի և տուգանքների մարմանը:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
             ՎԱՐՉԱՊԵՏ						          Ն. ՓԱՇԻՆՅԱՆ


ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀՀ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի ընդունման անհրաժեշտությունը (նպատակը)
ՀՀ կառավարության որոշման նախագծով Հայաստանի Հանրապետության ֆինանսների նախարարությանը նախատեսվում է պետական բյուջեից հատկացնել համապատասխան գումար «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպությանը 2016թ-ի շահութահարկի, ինչպես նաև 2015 և 2016թթ. ավելացված արժեքի հարկի գծով հարկային պարտավորությունների, ինչպես նաև հարկային պարտավորություների մարման արդյունքում գոյացած հարկային տույժերի և տուգանքների մարմանը նպատակով: 
ՀՀ կառավարության 18 նոյեմբերի 2016 թվականի N 1164-Ն որոշմամբ (ուժի մեջ է մտել 01.12.2016թ.) որոշվել է լուծարել Հայաստանի Հանրապետության ֆինանսների նախարարության «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպությունը (այսուհետ՝ նաև ՊՈԱԿ): ՀՀ կառավարության 18 նոյեմբերի 2016 թվականի N 1164-Ն որոշման համաձայն ՊՈԱԿ-ի լուծարումից հետո մնացած գումարը ենթակա է փոխանցման ՀՀ պետական բյուջե:
ՊՈԱԿ-ի լուծարման ընթացքում իրականացված համալիր հարկային ստուգման արդյունքում կայացված N 3003118 ակտի (այսուհետ` Ակտ) համաձայն` ՊՈԱԿ-ը չի ներկայացրել 2016թ-ի շահութահարկի հաշվարկը, ինչպես նաև ՊՈԱԿ-ը 2015 և 2016թթ. իրեն չի համարել ԱԱՀ վճարող և չի ներկայացրել ԱԱՀ-ի հաշվարկներ, որի հիման վրա ՊՈԱԿ-ի կողմից ենթակա է կատարման 1,667,606 ՀՀ դրամի չափով` որպես շահութահարկի,  13,872,755 ՀՀ դրամի չափով` որպես ԱԱՀ-ի հարկային պարտավորություն: Նշված Ակտը բողոքարկվել է ՀՀ պետական եկամուտների կոմիտեի հարկային և մաքսային մարմինների բողոքարկման հանձնաժողովին (այսուհետ՝ նաև Հանձնաժողով): Հանձնաժողովի 17,07,2020թ. թիվ 49/2 որոշմամբ (այսուհետ՝ նաև Որոշում) բողոքը բավարարվել է մասնակի և նշված գումարից հանվել է 167,678 ՀՀ դրամ, այսինքն ենթակա է վճարման 15,370,918 ՀՀ դրամ: 
Տվյալ պահին ՊՈԱԿ-ի դրամական միջոցները կազմում են 822,822 ՀՀ դրամ, որից 722,592.18 ՀՀ դրամը ենթակա է վճարման որպես ՊՈԱԿ-ի ենթակա պարտավորություն, ինչպես նաև ՊՈԱԿ-ում առկա փաստաթղթերի արխիվացման գումար, որը գնահատված չի (նմանատիպ գործերի դեպքում կազմում է 200,000-300,000 ՀՀ դրամի սահմաններում), ինչպես նաև ՊՈԱԿ-ի լուծարման գրանցման պետական տուրքի գումար՝ 5,000 ՀՀ դրամի չափով, ՊՈԱԿ-ին սեփականության իրավունքով պատկանող շարժական գույքի գնահատված արժեքը կազմում է 2,714,551 ՀՀ դրամ, որի վաճառքի դեպքում նույնպես գոյացող գումարը բավարար չի լինի Ակտով առաջացած պարտավորությունը և ՊՈԱԿ-ում առկա փաստաթղթերի արխիվացման  համար վճարումները կատարելու համար, ավելին գոյացող գումարի որոշ մասով ենթակա է վճարման աճուրդային ընկերությանը՝ որպես ծառայությունների մատուցման գումար, որը լրացուցիչ ծախս է Հայաստանի Հանրապետության համար:
Հարկ է նկատել, որ ՊՈԱԿ-ը սնանկության գործընթացի միջոցով լուծարելու դեպքում էլ գոյանում են լրացուցիչ ծախսեր (օրինակ՝ սնանկության կառավարչին վճարման ենթակա գումարը և այլն):
Հայաստանի Հանրապետության համար լրացուցիչ ծախսերից խուսափելու նպատակով

2.Առաջարկվող կարգավորման բնույթը
ՀՀ կառավարության որոշման նախագծով նախատեսված պետական բյուջեից հատկացված 15,370,918 ՀՀ դրամ գումարը կուղղվի ՊՈԱԿ-ի՝ ՀՀ պետական բյուջեի նկատմամբ պարտավորությունների մարմանը:
3.Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության ֆինանսների նախարարության կողմից:

4. Ակնկալվող արդյունքը
Որոշման ընդունման արդյունքում Հայաստանի Հանրապետության ֆինանսների նախարարության «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպությունը կմարի կուտակված հարկային պարտավորությունները և հնարավորություն կստեղծվի կազմակերպության լուծարումը ավարտին հասցնելու համար: 
«Հայաստանի հանրապետության 2021 թվականի պետական բյուջեում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտների և ծախսերի, ինչպես նաև համայնքային բյուջեների եկամուտների և ծախuերի վրա կունենա չեզոք ազդեցություն:

